
lIl. OUTRAS DISPOSICIONS
CONSELLERIA DE MEDIO AMBIENTE E CAMBIO CLIMATICO

ORDE do 26 de agosto de 2025 pola que se modifica a Orde do 26 de novembro
de 2024 pola que se establecen as bases reguladoras das axudas para a
prevencion dos danos que causan determinadas especies de fauna silvestre e
se convocan para o ano 2025 (cédigo de procedemento MT809D).

O dia 10 de decembro de 2024 publicouse no Diario Oficial de Galicia a Orde do 26 de
novembro de 2024 pola que se establecen as bases reguladoras das axudas para a pre-
vencion dos danos que causan determinadas especies de fauna silvestre e se convocan
para o ano 2025.

No seu artigo 1 disponse que a orde ten por obxecto establecer as bases reguladoras
dunha lifa de axudas a favor das persoas titulares de explotaciéns agricolas e/ou gan-
deiras afectadas polos ataques de especies de fauna silvestre (lobo, xabaril e 0s0), coa
finalidade de fomentar a aplicacién de medidas de proteccién, para o que se incentivara a
adquisicion de elementos preventivos dos danos que poidan ocasionar estas especies, € a
sUa convocatoria para o ano 2025.

O artigo 21 establece que o pagamento da cantidade adxudicada a cada persoa fisica
ou xuridica queda condicionado a xustificacion dos gastos obxecto de subvencién e que
0 prazo maximo inicial para presentar a xustificaciéon dos gastos rematara o dia 19 de se-
tembro de 2025.

O elevado numero de solicitudes presentadas dificulta o cumprimento polas persoas
beneficiarias dos prazos establecidos na orde para a execucion e xustificacion dos gastos
relativos a estas axudas, tendo en conta que comprende tres lifias: unha para a prevencion
dos danos ocasionados polo lobo, outra lifia para a prevencion dos danos ocasionados
polo xabaril e unha terceira para a prevencién dos danos ocasionados polo 0so.

Na tramitacion dos expedientes tivéronse que outorgar prazos para emenda tanto de
documentacién como de erros detectados, asi como a realizacion das diferentes compro-
bacions documentais necesarias.

Todo o anterior xerou unha demora na resolucion da convocatoria, diminuindo o tempo
efectivo disponible polos beneficiarios para a execucién e a xustificacion correspondente
dos gastos obxecto de subvencion.

Esta situacion provoca a necesidade de establecer novos prazos de execucion e xusti-
ficacion destas.

En virtude do exposto, e no uso das facultades que teno conferidas pola Lei 1/1983,
do 22 de febreiro, de normas reguladoras da Xunta e da sua Presidencia,

DISPONO:
Artigo unico

Modificacion do nimero 2 do artigo 21 da Orde do 26 de novembro de 2024 pola que
se establecen as bases reguladoras das axudas para a prevencion dos danos que causan
determinadas especies de fauna silvestre e se convocan para o ano 2025, que queda re-
dactado nos seguintes termos:

«O prazo maximo para presentar a xustificacion dos gastos rematara o dia 19 de ou-
tubro de 2025. Porén, poderase conceder, por peticidon xustificada da persoa fisica ou xu-
ridica interesada realizada antes da finalizacion do prazo establecido sempre que non se
prexudiquen dereitos de terceiros, unha ampliacion do prazo de xustificaciéon das axudas
que non excedera a metade do prazo inicialmente previsto».

Disposicion derradeira unica

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 26 de agosto de 2025

Angeles Vazquez Mejuto
Conselleira de Medio Ambiente e Cambio Climatico

